Chimborazo - Quishpichijca Quillcachishca - Salvation Scriptures

Efesios 2:2 Naupa punllacunaca cai pacha munaicunata catishpami, huairapi
mandaj munashcata rurashpa, chaipi purircanguichij. Cunanca mana
cazujcunapimi, chai espirituca millaita rurachicun.

Mateo 6:10 Can mandana punlla fia chayamuchun. Ima shinami jahua pachapi
can munashcata ruracun, shinallataj cai pachapipish can munashcata
rurachun.

Lucas 22:42 Chaipica: —Nuca Yayitu, ima shinamanta cai jayajta ubyana shina
llaquita mana apana cajpica, fiucamanta anchuchipai. Nuca chashna
nijpipish ama nuca munashcata rurapaichu, ashtahuanpish can munashca
shina rurapai— nircami.

Juan 16:7-9 Chashna cajpipish, caitaca cancunapaj allipaj huillanatajmi cani:
Cancunapaj allipajca fiucaca rinatajmi cani. Nuca mana rijpica, cushichijca
cancunapajmanca mana shamungachu. Nuca rishpamari paitaca cachasha.
8 Chai Espiritu shamushpaca cai pachapaj cajcunataca juchayuj cashcatami
yuyachinga. Taita Diosca cashcata ruraj cashcata, paica imalla rurashcata
ricuchishpa llaquichina cashcatapishmi yuyachinga. 9 Juchayuj cashcata
yuyachinaca, fiucata mana crishcamanta, jucha cashcata yuyachinami.

2 Timoteo 2:10 Dios agllashcacuna Cristo Jesushuan shujlla tucushpa
quishpichishca cachun, sumaj huifiai causaita charichunmi, paicunata
c'uyashcamanta tucui llaquita apacuni.

Romanos 15:20,21 Chashna huillacushpaca, shujtaj callarichishcapi ama
huillangapaj nishpami, Cristomanta pi manaraj huillashca llajtacunapi alli
huillaita huillana yuyaita charishcamanta chai yuyailla huillacuni. 21
Ashtahuanpish cashnami quillcashca tiyacun: “Paimanta huillashcata nunca
mana chasquijcunarajmi paitaca ricungacuna. Shinallataj paimanta nunca
mana uyajcunarajmi entendingacuna” nishca shinami rurarcani.

Hechos 2:36,37 Tucui israelcunami caitaca allitaj yachana canguichij. Chai
cancuna chacatashca Jesusllatatajmi Mandaj cachunpish, Quishpichij Cristo
cachunpish Taita Diosca churarca” nircami. 37 Chaita uyashpaca,
shungumanta llaquirishpami Pedrotapish, caishuj apostolcunatapish: —
Huauquicuna, ¢ imatataj rurana canchij?— nijpi,

Hebreos 4:2 Alli huillaitaca paicunaman shinallatajmi fiucanchijmanpish
huillarca. Uyashpapish mana crishcamantami, chai uyashca shimica
paicunapajca yangalla tucurca.

Jeremias 24:7 Paicunaca, tucui shunguhuanmi Aucapajman cutiringacuna.
Nucataca Mandaj Diostaj cashcata rijsichun paicunamanca alli shungutami
cusha. Chashnami paicunaca fiuca runacuna canga. Nucapish paicunapa;
Diosmi casha” nircami.

Hechos 16:14 Chai huarmicunapurapica Tiatira pueblomanta Lidia shuti
huarmimi Aucanchij huillashcataca uyacurca. Paica Taita Diosta adoraj,



morado sumaj linsocunatapish c'atujmi carca. Pablo huillashcata
chasquichunmi Mandaj Jesusca chai huarmipaj shunguta pascarca.

Mateo 13:14,15 Profeta Isaias cashna nishca shinallatajmi paicunaca tucun:
“Uyaitapish uyanguichijmi, manataj entendinguichijchu. Ricuitapish
ricunguichijmi manataj ricunguichijchu. 15 Cai llajtapi causajcunapaj
shunguca rumiyashcami. Paicunapaj rinrinca tapashca shinami. Paicunapaj
Aahuicunapish huichcashca shinami tucushca. Chaimanta uyashpapish
mana uyashca shina tucuchun. Paicunapaj shungutapish ama cutirichun
mana entendijta ruragri. Paicuna chashna tucujpimi, iucaca mana
alliyachisha” nircami. Chaimi pajtashca.

Isaias 6:9,10 Chaimi paica: “Ri, chai gentecunataca cashna nigri: Alli
uyashpapish mana entendinguichijchu, alli ricushpapish ima cashcata mana
yachanguichijchu nigri. 10 Paicunapaj shungutapish rumiyachi. Rinrintapish
mana uyajta rurai. Nahuitapish mana ricujta rurai. Nahuihuanpish ama
ricuchun, rinrinhuanpish ama uyachun, shunguhuanpish ama entendichun,
Auca ama alliyachichun fiucaman ama cutirichun chashna rurai” nircami.

Marcos 4:11,12 Chaimi cashna nirca: “Taita Dios mandagrin pi mana yachashca
pacalla cajtaca, paimari cancunamanca yachachishca. Ashtahuanpish
shujtajcunamanca yuyachij parlocunallahuanmi imatapish yachachicuni. 12
Paicunaca ricushpapish mana ricushca shinami tucun. Uyashpapish mana
uyashca shinallatajmi tucun. Chaimantami Taita Diosmanpish mana
cutirincuna, paicunapaj juchacunata perdonashca canatapish mana
chasquincuna” nircami.

Juan 12:39,40 Isaiasllataj cashna nishcamantapishmi mana cri tucurcacuna: 40
Taita Diosllatajmi “Paicunapaj fiahuitaca, mana ricujta rurarca. Shungutapish
sinchiyachirca. Nahuihuanca ama ricuchun, shunguhuanca ama yuyarichun,
Auca jambichun, Aucapajman ama cutirichunmi chashna rurani nishca”
pajtachunmi chashnaca tucurca.

Romanos 11:7,8 Shina cajpica ¢ima nishuntaj? Israelcuna cashpapish
mashcacushcataca mana japircacunachu, Dios agllashcataj cajcunallami
japircacuna. Ashtahuanpish caishujcunataca, sinchi shungutami rurarca. 8
Cashnami quillcashca tiyacun: “Dios, paicunaman ch'ahuanyachij espirituta
cushcamantami, cunan punllacama mana ricuj fiahui, mana uyaj rinrin
tucuncuna” ninmi.

2 Tesalonicenses 2:10,11 Quishpichishca canapaj mana llullajpaj c'uyaita mana
chasquishcamantami chingarinaman rinapaj cajcuna tucun. Chaicunatami
chashna tucui laya millaihuan umanga. 11 Chai mana llullashpa huillashcata
mana uyasha nishcamantami llullata crichun, llullashpa crichijmanca llullata
crichina poderyuj cachun saquinga.

Mateo 13:18-23 “Uyaichij, tarpujmanta yuyachij parlota fiuca parlashcaca
cashnami: 19 Lluchu Aanpi urmashca muyuca cashnami: Taita Dios
mandagrinmanta huillashcata uyashpapish, mana entendijpica, paipaj
shungupi tarpushcata, diablo shamushpa anchuchina cashcatami nisha nin.
20 Rumilla allpapi tarpushca shinaca, alli huillaita uyashcahuan cushicushpa



chasquijcunami. 21 Ashtahuanpish paipi sapi mana ucujta cajpimi llaqui
japijpi, alli huillaita caticushcamanta llaquichina yuyailla llaquichijpica,
Aitcarishpa manarajpish unipi Aa saquirinlla. 22 Cashalla allpapi tarpushca
shinaca, Diospaj Shimita huillashcata uyashpapish cai pachapi ima shinalla
rurajcuna rurashca shina charijyana yuyaicunahuan umarishpami, huillashca
Shimitaca chai yuyaicuna tapajpi, paicunapaj causaipica imata mana granon.
23 Ashtahuanpish alli allpapi tarpushca shinaca, Diospaj Shimita huillashcata
uyashpa, entendishpa alli granota p'ucujmi. Chaica shuj muyullamantami
patsajta, sujta chungata, quimsa chungata granoj” nircami.

2 Corintios 3:15,16 Moisés quillcashcacunata paicuna rezajpica, cunan
punllacunacamami chai linsoca, paicunapaj shungupica jarcacunraj. 16 Shina
cajpipish Mandaj Jesusman maijan cutirijpica, chai linsoca anchuchishcami
canga.

Isaias 30:28 Paipaj samaica, yacu jundashpa shamuj shinami shamucun.
Cungacamami tapanga. Paica llajtacunata shushunahuan shushushpa
llaquichingapajmi shamucun. Paicunamanca frenota amullichishpami,
paicuna mana risha nishcaman apanga.

Oseas 11:3-7 Chashna cajpipish, Efraintaca Aucami purinata yachachircani.
Maquimanta aisashpami, yachachircani. Ashtahuanpish paicunaca fuca
cuidacushcataca mana entendircacunachu. 4 Nucaca paicunataca
c'uyaihuanmi huascahuan huataj shina pushamurcani. Nucaca paicunapaj
cungamanta yugota anchuchijmi cani. Micunatapish paicunapaj haupajpimi
churarcani. 5 Paicunaca Egiptomanca mana tigrangacunachu.
Ashtahuanpish asiriocunami paicunapaj jatun mandajca canga. Nucapajman
mana cutirishun nishcamantami chashna tucunga. 6 Paicunapaj
pueblocunapica espadami urmanga. Muyundij llajtacunandijmi tucuchinga.
Paicunallataj mana allita ruranata yuyarinacushpa rurashcamantami chashna
tucunga. 7 Nuca agllashcacunaca fiucata c'ariyanapimi rumi shungu
tucushcacuna. Nucataca: “Jahua pacha Taita Dios” nishpapish, pi mana
jatunyachinatatajca munancunachu.

Hechos 26:18 Can huillashpa fiahuita pascajpimi, paicunaca amsamanta
luzman cutirishpa Satanaspaijta ruracushcata saquishpa Taita Diospajta
rurangacuna. Nucata crishpami juchacunamantapish quishpichishcacuna
canga. Chashna cashpami Taita Diospajlla cajcunahuan herenciata
japingacuna” nircami.

2 Timoteo 2:24-26 Mandaj Jesuspajta rurajca mana p'ifianacujchu cana.
Ashtahuanpish tucuicunahuan c'uyanacuj, yachachinapajtaj caj, llaquita
apajmi cana. 25 Can huillashcata mana allichu nijcunapish, mana llullata
rijsingapaj Diosman cutirichun Dios yuyaita cuna cashca yuyaihuan manso
shunguhuan yuyachingui. 26 Diablo paipaj munaita rurachishpa, paipaj
linchipi prezu charicujmanta llujshichun chashna yuyachingui.

Apocalipsis 3:17-19 Canca: Achcatami charini, achcatami charijyashcani ima
illaj mana canichu niricunguimi. Ashtahuanpish canca llaqui tucuijlla,
llaquinayaj, huajcha, mana ricuj, lluchulla cashcataca mana yachanguichu.



18 Chaimantami cantaca cashna cunani. Charij casha nishpaca, ninapi
rupachishca ima mapa illaj curita Aucaman randiyari. Cambaj lluchulla
pinganayaj aichata taparingapajpish yurajlla churanata nucaman randishpa
churariyari. Nahuicuna alli ricuchunpish fiahui jambita fiucaman randishpa
churariyari. 19 Nucaca, fiuca c'uyashcacunatami tucuicunata sinchita rimani,
llaquichini. Chaimanta mana alli ruracushcamanta cutirishpa, fiucapaijlla cana
yuyailla cai.

2 Corintios 7:10 Diosmanta shamuj llaquica mana allita ruracushcata saquishpa
paiman cutirishpa quishpirishcapi ashtahuan alli tucunapajmi shamun.
Chaimantaca mana imata llaquirinachu, ashtahuanpish cai pachamanta
llaquimi, huafiuiman pushan.

1 Reyes 18:37 Mandaj Dioslla, cai gentecunaca canca Mandaj Diostaj cashcata
yachachun, can quiquin paicunapaj shunguta cambajman cutirichij
cashcatapish yachachun fiuca mafashcata cutichiyari, cutichiyari” nircami.

2 Corintios 4:4 Cristopaj sumaij alli huillai luz ama achijyachichunmi, cai
pachapaj diosca mana crijcunapaj yuyaicunataca tapashca. Cristoca, Dios
ima shina cajta ricuchijmi.

Lucas 8:11-15 Yuyachij parloca caitami nisha nin: Muyuca Taita Diospaj
Shimimi. 12 Lluchu Aan shinaca huillashca Shimita uyajcunami. Paicuna
uyashca shimita ama crishpa, ama quishpirichunmi diablo shamushpa
paicunapaj shungumanta anchuchin. 13 Rumi shinaca huillashca Shimita
uyashcahuan cushicushpa chasquijcunami. Shina cashpapish sapi mana
ucujta cashcamanta paicuna crishcataca ashacamallami catin. Crij
cashcamanta llaquicuna shamujpica saquirinllacunami. 14 Cashalla allpa
shinaca huillashca Shimita uyajcunami. Ashtahuanpish uyashpa rishca
g'uipaca, cai pachapaj munaicuna, charijyana munaicuna, aichata cushichina
munaicuna tapajpimi, paicunapaj causaipica imata mana granon. 15
Ashtahuanpish alli allpa shinaca, tucui shunguhuan, tucui munaihuan
huillashca Shimita uyashpa, mana cungarishpa chaitataj rurashpa
granoshcata ricuchijcunami.

Hechos 15:11 Nucanchijtaca Mandaj Jesusca mana c'uyaipaj cajpipish
crijllapimi quishpichirca. Paicunatapish chashnallataj crijllapimi quishpichin—
nircami.

Romanos 8:13 Aicha munaita rurashpa causacushpaca, huaiunguichijmi.
Ashtahuanpish Espirituhuan aichapaj ruraicunata huafiuchishpaca,
causanguichijmi.

